К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Торъя категория гражданалы Коми Республика водзын торъя заслугаясысь быдтӧлысся сьӧм мынтӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2008 во ӧшым тӧлысь 31 лунся 404 №-а шуӧмӧ
вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Торъя категория гражданалы Коми Республика водзын торъя заслугаясысь быдтӧлысся сьӧм мынтӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2008 во ӧшым тӧлысь 31 лунся 404 №-а шуӧмӧ вежсьӧмъяс  содтӧд серти.
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр




Г. Рубцова
Сыктывкар
2020 вося косму тӧлысь 22 лун
193 № 
Коми Республикаса Веськӧдлан котырлӧн
2020 во косму тӧлысь 22 лунся 193 №-а шуӧм дорӧ
СОДТӦД
«Торъя категория гражданалы Коми Республика водзын торъя заслугаясысь быдтӧлысся сьӧм мынтӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн
2008 во ӧшым тӧлысь 31 лунся 404 №-а шуӧмӧ пыртӧм
ВЕЖСЬӦМЪЯС
«Торъя категория гражданалы Коми Республика водзын торъя заслугаясысь быдтӧлысся сьӧм мынтӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2008 во ӧшым тӧлысь 31 лунся 404 №-а шуӧмын:
1. Торъя категория гражданалы Коми Республика водзын торъя заслугаясысь быдтӧлысся сьӧм мынтӧм индан да мынтан пӧрадокын, мый вынсьӧдӧма шуӧмӧн (1 №-а содтӧд), (водзӧ – Пӧрадок):
1) 2 пунктса медводдза абзац гижны тадзи:
«2. Быдтӧлысся сьӧм мынтӧмсӧ индӧны гражданинлӧн, кодлӧн эм сійӧс босьтӧм вылӧ инӧд, либӧ мортлӧн, коді лоӧ Россия Федерацияса оланпастэчас серти сійӧс петкӧдлысьӧн, шыӧдчӧм подув вылын Коми Республикаса удж, уджӧн могмӧдан да социальнӧя доръян министерстволӧн инӧда актӧн вынсьӧдӧм форма серти, кутшӧмӧс йӧзӧдӧма «Ӧтуввез» юӧртан да телекоммуникация везйын Коми Республикаса удж, уджӧн могмӧдан да социальнӧя доръян министерстволӧн официальнӧй сайтын сійӧс вынсьӧдан лунсянь 5 уджалан лун чӧжӧн (водзӧ – шыӧдчӧм), мый сетӧма Коми Республикаса канму сьӧмкуд учреждениеӧ – оланін либӧ овланін серти олысьясӧс социальнӧя доръян юкӧнын канму услугаяс сетан шӧринӧ (водзӧ – канму услугаяс сетан шӧрин) (сэк, кор гражданин, кодлӧн эм быдтӧлысся сьӧм мынтӧм босьтӧм вылӧ инӧд, олӧ Коми Республикалӧн суйӧр сайын – Коми Республика мутасын сылӧн медбӧръя оланін либӧ овланін серти) либӧ Коми Республика мутасын меститчӧм канму да муниципальнӧй услугаяс сетан уна мога шӧринӧ (водзӧ – УМШ). Шыӧдчӧм дорӧ содтӧны татшӧм документъяс, кутшӧмъяс эскӧдӧны гражданинлысь быдтӧлысся сьӧм мынтӧм босьтӧм вылӧ инӧдсӧ:»;
2) 2.1 пунктса 1 пунктув гижны тадзи:
«1) тӧдмӧгъяс, кутшӧмъяс эскӧдӧны индивидуальнӧй (персонифицируйтӧм) учёт нуӧдан системаын пасйӧмсӧ;»;
3) 6.1 пунктын «(тайӧ Пӧрадок дорӧ 1 содтӧдын индӧм форма серти)» кывъяс киритны;
4) 9 пунктын «(тайӧ Пӧрадок дорӧ 1 содтӧдын индӧм форма серти)» кывъяс киритны;
5) 9.1 пунктса мӧд абзацын «(тайӧ Пӧрадок дорӧ 1 содтӧдын индӧм форма серти)» кывъяс киритны;
6) 11 пунктӧ содтыны татшӧм сюрӧса сёрникузя:
«Гражданин бергӧдӧ быдтӧлысся сьӧм мынтӧмлысь лишнӧй мынтӧм мындасӧ тырвыйӧ календарнӧй тӧлысьясысь, кор сійӧс вӧлі пасйӧма асшӧр уджалысьӧн да сійӧ нуӧдліс предпринимательскӧй удж либӧ збыльмӧдліс уджъяс удж йылысь сёрнитчӧмъяс серти да (либӧ) гражданскӧй-инӧда сёрнитчӧмъяс серти, кӧні сёрнитчанторйӧн лоӧ дон босьтӧмӧн уджъяс вӧчӧм да (либӧ) услугаяс сетӧм.»;
7) Пӧрадок дорӧ 1 содтӧд киритны.
2. Уджалан да йӧзкотырлы тӧдчана мукӧд удж вӧчан периодъясын, кутшӧмъяс пырӧны ӧтувъя уджалан стажӧ, кутшӧмъяс сетӧны торъя категория гражданалы Коми Республика водзын торъя заслугаясысь быдтӧлысся сьӧм мынтӧм вылӧ инӧд, уджалан да йӧзкотырлы тӧдчана мукӧд удж вӧчан индӧм уджалан стажсӧ арталан да вынсьӧдан пӧрадокын, мый вынсьӧдӧма шуӧмӧн (2 №-а содтӧд):
1 пунктын:
1) 1 пунктулын «период» кыв бӧрын содтыны «, мукӧд уджалан  периодъяс, кӧні уджалысьӧс, коді эз вӧв рабочӧйӧн либӧ служащӧйӧн, колӧ вӧлі пенсионнӧя быть страхуйтны» кывъяс;
2) 5 пунктулын «учреждениеясын да органъясын,» кывъяс бӧрын содтыны «Россия Федерацияса национальнӧй гвардиялӧн войскаын, Россия Федерацияса мырдӧн тшӧктан олӧмӧ пӧртан органъясын,» кывъяс.
Лыткин
Пас лыд 4039 
